
Ushbu hujjatni har qanday brauzer sozlamalarida Print buyrug‘i yordamida ma’lumot uchun chop etish mumkin.  

 

LiTRO App – Maxfiylik siyosati (keyingi o‘rinlarda – Siyosat) 

Ilova Ishtirokchilar/Foydalanuvchilarning ayrim Shaxsiy ma’lumotlarini yig‘ishni amalga 

oshiradi. 

 

Ma’lumotlar Mulkdori va Nazoratchisi 

“LiTRO App” mas’uliyati cheklangan jamiyati shaklidagi qo‘shma korxona  

(“LiTRO App” MChJ QK), STIR 311 752 980, Toshkent sh., Yunusobod tumani, BARHAYOT 

mahallasi, 12-daha, 20А-uy  

  

Ma’lumotlar Mulkdorining elektron pochta manzili: info@litro.uz  

  

Yig‘iladigan Ma’lumotlar toifalari  

Ilova yig‘adigan  Shaxsiy ma’lumotlar toifalari (mustaqil ravishda yoki uchinchi tomonlar 

orqali) quyidagilarni o‘z ichiga oladi: 

Trekerlar (kuzatuv vositalari); 

tarmoq resurslaridan foydalanish haqidagi ma’lumotlar; 

Kameraga kirish uchun ruxsanoma; 

Taxminiy (qisqa muddatli) joylashuvga ruxsat; 

Faqat yozib olish uchun Fotosuratlar kutubxonasiga kirishga ruxsat berish; 

Ishtirokchilar/Foydalanuvchilarning aloqa ma’lumotlari: ismi; familiyasi; tug‘ilgan 

sanasi; telefon raqami; elektron pochta manzili; parol; shahar; aniq joylashuv. 

Yig‘ilgan Shaxsiy ma’lumotlarning har bir toifasi bo‘yicha to‘liq ma’lumot Siyosatning 

tegishli bo‘limlarida yoki Ma’lumotlar yig‘ilishidan oldin ekranga chiqariladigan maxsus 

tushuntiruvchi matnlarda keltiriladi. 

Shaxsiy ma’lumotlar Ishtirokchi/Foydalanuvchi tomonidan mustaqil ravishda taqdim 

etilishi mumkin, yoki Ma’lumotlar foydalanish holatida bo‘lsa, Ilova ularni foydalanish 

jarayonida avtomatik tarzda yig‘ishi mumkin. 

Agar boshqacha ko‘rsatilmagan bo‘lsa, Ilova so‘ragan barcha Ma’lumotlar majburiy 

hisoblanadi. Ko‘rsatilgan Ma’lumotlar taqdim etilmasa, Ilova o‘z xizmatlarini taqdim eta 

olmasligi mumkin. 

Ilova ayrim Ma’lumotlarni taqdim etish majburiy emasligini aniq ko‘rsatgan hollarda, 

Ishtirokchilar/Foydalanuvchilar ushbu Ma’lumotlarni taqdim etmaslik huquqiga ega bo‘lib, bu 

Ilovaning Servislariga kirish imkoniyati yoki ularning ishlashi bo‘yicha hech qanday salbiy 

oqibatlarga olib kelmaydi. 

Shaxsiy ma’lumotlarning qaysi biri majburiy ekanligiga ishonch hosil qilmagan 

Ishtirokchilar/Foydalanuvchilarga Mulkdorga murojaat qilish tavsiya etiladi. 

Ilova yoki Ilova tomonidan foydalaniladigan boshqa servislar mulkdorlari “Cookie” 

fayllari (yoki boshqa kuzatuv vositalari)dan faqatgina Ishtirokchi/Foydalanuvchiga kerakli 

Servisni taqdim etish maqsadida, shuningdek, ushbu hujjatda va “Cookie” fayllaridan foydalanish 

qoidalarida (agar mavjud bo‘lsa) ko‘rsatilgan boshqa maqsadlarda foydalanadilar.  

Ishtirokchilar/Foydalanuvchilar ushbu Ilova orqali olingan, hasr etilgan yoki boshqalarga 

uzatgan uchinchi shaxslarning har qanday Shaxsiy ma’lumotlari uchun javobgar bo‘ladilar hamda 

ular ushbu Ma’lumotlarni Mulkdorga taqdim etish uchun tegishli uchinchi shaxsning roziligini 

olganliklarini tasdiqlaydilar. 



 

 

Ma’lumotlarni qayta ishlash usuli va joyi 

Qayta ishlash usullari  

Mulkdor Ma’lumotlarga ruxsatsiz kirish, ularni oshkor qilish, o‘zgartirish yoki ruxsatsiz 

yo‘q qilishning oldini olish uchun yetarli darajadagi xavfsizlik choralarini ko‘radi. 

Ma’lumotlarni qayta ishlanishi kompyuterlar va/yoki axborot texnologiyalari (IT) bilan 

jihozlangan qurilmalardan foydalanilgan holda, ko‘rsatilgan maqsadlar bilan bevosita bog‘liq 

tashkiliy tartib-qoidalar va uslublarga muvofiq amalga oshiriladi. Ba’zi hollarda Ma’lumotlar 

Mulkdoridan tashqari ushbu Ilova ishida ishtirok etuvchi mas’ul shaxslarning muayyan 

toifalariga (ma’muriyat, savdo bo‘limi, marketing bo‘limi, yuridik bo‘lim, tizim ma’murlari) yoki 

boshqa tashkilotlarga (masalan, texnik xizmatlarni yetkazib beruvchilar, pochta tashkilotlari, 

xosting xizmatlarini yetkazib beruvchilar, axborot texnologiyalarini yetkazib beruvchi 

kompaniyalar, aloqa xizmatlari) taqdim etilishi mumkin, zarur bo‘lganda, Mulkdor ularga 

Ma’lumotlarni qayta ishlovchi vazifasini bajarishni topshiradi.  

 

Qayta ishlashning huquqiy asoslari   

Agar quyidagi mezonlardan biri qo‘llanilsa, Mulkdor Ishtirokchilar/Foydalanuvchilarga 

tegishli Shaxsiy ma’lumotlarni qayta ishlashi mumkin: 

 - Ishtirokchilar/Foydalanuvchilar Maʼlumotlardan bir yoki bir nechta aniq maqsadlarda 

foydalanishga rozilik berishdi. Eslatma: ayrim yurisdiksiyalar qonunchiligiga ko‘ra, 

Ishtirokchi/Foydalanuvchi bunga e’tiroz bildirmaguncha (“rad etish”), quyida sanab o‘tilganlar 

orasidan rozilikka yoki boshqa huquqiy asoslarga tayanmasdan, Mulkdorga Shaxsiy 

ma’lumotlarni qayta ishlashga ruxsat berilishi mumkin. Shu bilan birga, Shaxsiy ma’lumotlarni 

qayta ishlash Yevropa ma’lumotlarni himoya qilish to‘g‘risidagi qonunchiligi bilan tartibga 

solinganda, yuqorida ko‘rsatilganlar qo‘llanilmaydi. 

- Ma’lumotlarni taqdim etish Ishtirokchi/Foydalanuvchi bilan foydalanuvchi kelishuvi 

(keyingi o’rinlarda – Kelishuv) va (yoki) ushbu Kelishuv tuzilishidan oldingi har qanday 

majburiyatlarni bajarish uchun zarur; 

- qayta ishlash Mulkdorga yuklangan qonunda belgilangan vazifani bajarish uchun zarur; 

- qayta ishlash jamoat manfaatlarini ko‘zlab yoki Mulkdorga yuklangan rasmiy 

vakolatlarni amalga oshirish doirasida amalga oshiriladigan u yoki bu vazifa bilan bog‘liq; 

- qayta ishlash Mulkdorning yoki uchinchi tomonning qonuniy manfaatlarini ta’minlash 

maqsadida zarur. 

Har qanday holatda ham, Mulkdor qayta ishlashga tatbiq etiladigan aniq huquqiy asosni, 

xususan, Shaxsiy ma’lumotlarni taqdim etish qonunda yoki shartnomada nazarda tutilgan talab 

yoki Kelishuv tuzish uchun zarur talabni aniqlashtirishga mamnuniyat bilan yordam beradi.  

  

Joy  

Ma’lumotlar Mulkdorning operatsion ofislarida va ularni qayta ishlash bilan 

shug‘ullanadigan tomonlar joylashgan har qanday boshqa joylarda qayta ishlanadi.  

Ishtirokchi/Foydalanuvchi joylashgan joyga qarab, ma’lumotlarni uzatish 

Ishtirokchi/Foydalanuvchi Ma’lumotlarini o’z mamlakati tashqarisidagi u yoki bu mamlakatga 

uzatishni nazarda tutishi mumkin. 



Agar bunday uzatish amalga oshirilsa, Ishtirokchilar/Foydalanuvchilar ushbu hujjatning 

tegishli bo‘limlari bilan tanishib, qo‘shimcha ma’lumotlarni olishlari yoki aloqa ma’lumotlari 

bo‘limida taqdim etilgan ma’lumotlardan foydalangan holda Mulkdorda so‘rashlari mumkin. 

Saqlash muddati  

Shaxsiy ma’lumotlar, ular yig‘lgan maqsadlar uchun kerak bo‘lgan vaqtgacha qayta 

ishlanadi va saqlanadi.  

Shunday qilib: 

- Mulkdor va Ishtirokchi/Foydalanuvchi o‘rtasidagi Kelishuvni bajarish bilan bog‘liq 

maqsadlar uchun yig‘lgan Shaxsiy ma’lumotlar, bunday Kelishuv to’liq hajmda bajarilgunga 

qadar saqlanadi. 

- Mulkdorning qonuniy manfaatlarini ta’minlash maqsadida yig‘lgan shaxsiy ma’lumotlar 

bunday maqsadlarni amalga oshirish uchun zarur bo‘lgunga qadar saqlanadi. 

Ishtirokchilar/Foydalanuvchilar Mulkdorning qonuniy manfaatlari to‘g‘risida aniq ma’lumotlarni 

ushbu hujjatning tegishli bo‘limlarida yoki Mulkdorga murojaat qilish orqali topishlari mumkin.  

Ishtirokchi/Foydalanuvchi ishlov berishga rozilik bergan bo‘lsa, bunday rozilik 

Ishtirokchining/Foydalanuvchining o‘zi tomonidan qaytarib olinmagunga qadar, Mulkdorga 

Shaxsiy ma’lumotlarni uzoqroq vaqt davomida saqlashga ruxsat berilishi mumkin. Bundan 

tashqari, Mulkdor qonunda belgilangan majburiyatni bajarish uchun yoki u yoki bu hokimiyat 

organining farmoyishiga binoan Shaxsiy ma’lumotlarni uzoqroq vaqt davomida saqlashiga 

majbur bo‘lishi mumkin. 

Saqlash muddati tugagach, Shaxsiy ma’lumotlar o‘chiriladi. Shunday qilib, kirish huquqi, 

o‘chirish huquqi, tuzatish huquqi va ma‘lumotlarni ko‘chirish huquqini saqlash muddati 

tugaganidan keyin amalga oshirib bo‘lmaydi. 

 

Qayta ishlash maqsadlari  

Ishtirokchi/Foydalanuvchiga tegishli Ma’lumotlarni yig‘ish Mulkdorga Ilova orqali 

Servisni taqdim etish imkoniyatini berish, qonun hujjatlari talablariga rioya qilish, huquqni 

muhofaza qiluvchi organlarining so‘rovlariga javob berish, o‘z huquq va manfaatlarini (yoki 

Ishtirokchilar/Foydalanuvchilar yoki uchinchi tomonlarning huquq va manfaatlarini) himoya 

qilish, har qanday qasddan qilingan yoki firibgarlik harakatlarini aniqlash imkoniyatini berish, 

shuningdek quyidagi maqsadlarda amalga oshiriladi: Tahlil (Analitika), 

Ishtirokchil/Foydalanuvchining qurilmasida saqlanayotgan ma’lumotlarga kirish uchun 

Ruxsatnomalar, Bevosita Ilova tomonidan amalga oshiriladigan Ro‘yxatdan o‘tish va 

autentifikatsiya, Ro‘yxatdan o‘tish va autentifikatsiya, Joylashuvga bog‘langan holda o‘zaro 

hamkorlik qilish va Ishtirokchi/Foydalanuvchi bilan aloqa o‘rnatish orqali amalga oshiriladi. 

Ishtirokchilar/Foydalanuvchilar har bir maqsadga erishish uchun foydalaniladigan 

Shaxsiyr ma’lumotlar haqidagi aniq ma’lumotlarni “Shaxsiy ma’lumotlarni qayta ishlash 

bo‘yicha batafsil ma’lumot” bo‘limida topishlari mumkin. 

 

Ishtirokchi/Foydalanuvchi qurilmasida saqlanadigan ma’lumotlarga kirish uchun 

Ruxsatnomalar  

Ishtirokchi/Foydalanuvchining aniq qurilmasiga qarab, Ilova quyida tavsiflanganidek, 

Ishtirokchi/Foydalanuvchining qurilmasi Ma’lumotlariga kirishga ruxsat beruvchi ma’lum 

ruxsatnomalarni so‘rashi mumkin. 

Ko‘rsatib o‘tilgan ruxsatnomalar Ishtirokchi/Foydalanuvchi tomonidan biron-bir 

ma’lumotni qayta ishlashdan oldin taqdim etiladi. Kirish uchun ruxsatnoma berilgandan so‘ng, u 



Ishtirokchi/Foydalanuvchi tomonidan istalgan vaqtda bekor qilinishi mumkin. Ruxsatnomani 

bekor qilish uchun Ishtirokchi/Foydalanuvchi tizim sozlamalaridan foydalanishi yoki ushbu 

hujjatda ko‘rsatilgan aloqa ma’lumotlariga muvofiq Mulkdorga murojaat qilishi mumkin. 

Kirish uchun ruxsatnomalarni nazorat qilish tartib-taomillari Ishtirokchi/Foydalanuvchi 

tomonidan foydalaniladigan qurilmalar va dasturiy ta’minotga qarab farq qilishi mumkin.  

E’tibor bering, kirish uchun bir yoki bir nechta ruxsatnomalarni bekor qilish Ilovaning 

to‘g‘ri ishlashiga ta’sir qilishi mumkin. 

Ishtirokchi/Foydalanuvchi tomonidan quyidagi ruxsatnomalar taqdim etilgan taqdirda, 

tegishli Shaxsiy ma’lumotlar Ilova yordamida qayta ishlanadi (kirish, o‘zgartirish yoki o‘chirish). 

 

Kameraga kirish uchun ruxsanoma  

Qurilmada saqlanayotgan kamera, fotosuratlar va videolarga kirish uchun foydalaniladi. 

 

Faqat yozib olish uchun Fotosuratlar kutubxonasiga kirishga ruxsat berish  

Ishtirokchining/Foydalanuvchining fotosuratlar kutubxonasiga faqat yozib olish 

maqsadida kirish uchun ishlatiladi.  

  

Taxminiy (qisqa muddatli) joylashuvga ruxsat 

Ishtirokchi/Foydalanuvchining qurilmasining taxminiy joylashuviga kirish uchun 

foydalaniladi. Ilova joylashuv bilan bog‘liq xizmatlarni ko‘rsatish maqsadida 

Ishtirokchi/Foydalanuvchining joylashuvini yig‘ishga, undan foydalanishga va uni ulashishga 

haqlidir. 

Ishtirokchi/Foydalanuvchining geografik joylashuvi doimiy bo‘lmagan asosda aniqlanadi. 

Bu Ilova Ishtirokchi/Foydalanuvchining aniq joylashuvini uzluksiz aniqlay olmasligini anglatadi.  

 

Shaxsiy ma’lumotlarni qayta ishlash haqida batafsil ma’lumot 

Shaxsiy ma’lumotlar quyidagi maqsadlarda va quyidagi servislar yordamida yig‘iladi: 

Tahlil (Analitika) 

Ushbu bo‘limda tavsiflangan xizmatlar Mulkdorga veb-trafikni nazorat va tahlil qilish 

imkonini beradi hamda Ishtirokchi/Foydalanuvchining harakatlarini qayd etish uchun 

foydalanilishi mumkin. 

Appsflyer (AppsFlyer Ltd) 

Appsflyer — AppsFlyer Ltd kompaniyasi tomonidan taqdim etiladigan tahlil xizmati. 

Ishlov beriladigan shaxsiy ma’lumotlar: Tarmoq resurslaridan foydalanish haqidagi ma’lumotlar; 

Trekerlar (kuzatuv vositalari). 

 

Qayta ishlash joyi: Isroil – Shaxsiy ma’lumotlar maxfiyligini ta’minlash qoidalari – 

Ishtirok etishdan voz kechish.  

 

Joylashuvga asosangan o‘zaro hamkorlik 

Uzluksiz rejimda bo‘lmagan geolokatsiya (Ilova)  

Ilova Ishtirokchining/Foydalanuvchining joylashgan joyini aniqlash asosida servislar 

ko‘rsatish maqsadida uning joylashgan joyi to‘g‘risidagi Ma’lumotlarni to‘plashi, foydalanishi 

va boshqa tomonlarga berishi mumkin. 

Aksariyat veb-brauzerlar va qurilmalarda ushbu funksiyadan sukst bo‘yicha rad etish 

vositalari mavjud. Tegishli ruxsatnoma aniq shaklda taqdim etilgan taqdirda Ilova 

Ishtirokchi/Foydalanuvchi joylashgan joy to‘g‘risidagi ma’lumotlarni qayd etishi mumkin. 

 

Ishtirokchining/Foydalanuvchining geografik joylashuvi uzluksiz bo‘lmagan usulda: 

Ishtirokchi/Foydalanuvchining aniq so‘rovi bo‘yicha yoki Ishtirokchi/Foydalanuvchi tegishli 

maydonchada o‘zining joriy joylashgan joyini ko‘rsatmasa va ilovaga avtomatik ravishda 

joylashuvini aniqlash imkonini berganda aniqlanadi. 

Qayta ishlanadigan shaxsiy ma’lumotlar: aniq joylashuv.  

 

Ishtirokchi/Foydalanuvchining qurilmasida saqlanayotgan ma’lumotlarga kirish 

uchun Ruxsatnomalar 

Ilovadan foydalanish Ishtirokchi/Foydalanuvchi tomonidan uning qurilmasida 

saqlanayotgan Ma’lumotlardan quyidagi shartlarda foydalanish uchun alohida ruxsatnomalar 

berilishini nazarda tutadi. 

 

Ishtirokchi/Foydalanuvchi qurilmasida saqlanayotgan ma’lumotlarga kirish uchun 

ruxsatnomalar (Ilova) 

Ilovadan foydalanish Ishtirokchi/Foydalanuvchi tomonidan ushbu hujjatdagi shartlar 

asosida uning qurilmasida saqlanayotgan Ma’lumotlardan foydalanish uchun alohida 

ruxsatnomalar berilishini nazarda tutadi. 

Ishlov beriladigan shaxsiy ma’lumotlar: Kameraga kirish uchun ruxsatnoma; Faqat yozib 

olish uchun Fotosuratlar kutubxonasiga kirishga ruxsat berish; Taxminiy (qisqa muddatli) 

joylashuvga ruxsat.  

 

Bevosita Ilova tomonidan amalga oshiriladigan Ro‘yxatdan o‘tish va autentifikatsiya  

Ishtirokchilar/Foydalanuvchilar tomonidan ro‘yxatdan o‘tish yoki autentifikatsiya 

jarayonidan o‘tish natijasida Ilova ularni identifikatsiyalash va ularga ixtisoslashtirilgan 

xizmatlardan foydalanish imkoniyatini berish uchun ruxsatnoma oladi. Shaxsiy ma’lumotlar 

faqat ro‘yxatdan o‘tkazish yoki identifikatsiyalash maqsadida yig‘iladi va saqlanadi. Faqat 

Ishtirokchilar/Foydalanuvchilar tomonidan so‘ralayotgan xizmatni taqdim etish uchun zarur 

bo‘lgan Ma’lumotlarni yig‘ish amalga oshiriladi.  

 

To‘g‘ridan-to‘g‘ri ro‘yxatdan o‘tish (Ilova) 

Ilova Shaxsiy ma’lumotlarni ro‘yxatdan o‘tish shaklini to‘ldirishi natijasida bevosita 

Ishtirokchidan/Foydalanuvchidan oladi. 

Qayta ishlanadigan shaxsiy ma’lumotlar: elektron pochta manzili; shahar; tug‘ilgan 

sanasi; ismi; telefon raqami; parol; familiyasi. 

 

Ro‘yxatdan o‘tish va autentifikatsiya  

Ishtirokchilar/Foydalanuvchilar ro‘yxatdan o‘tish yoki autentifikatsiya jarayonidan 

o‘tganidan so‘ng, Ilova ularni aniqlash va ularga maxsus xizmatlarga kirish huquqini berish 

uchun ruxsat oladi. 

Quyida tavsiflangan holatlarga qarab, uchinchi tomonlar ro‘yxatdan o‘tish va 

autentifikatsiya xizmatlarini taqdim etishlari mumkin. Bunday hollarda, Ilova ro‘yxatdan o‘tish 



va autentifikatsiyani amalga oshirish maqsadida ushbu uchinchi tomon serverlarida 

saqlanayotgan ayrim Ma’lumotlarga kirish imkoniyatini oladi.  

Quyida sanab o‘tilgan ba‘zi servislar, shuningdek, targeting va profillash maqsadida 

Shaxsiy ma’lumotlarni yig’ishni amalga oshirishi mumkin (qo‘shimcha ma’lumot olish uchun 

har bir servisning tavsifiga qarang). 

  

Apple (Apple Inc.) dan kirish  

Appledan kirish – Apple Inc tomonidan taqdim etiladigan ro‘yxatga olish va 

autentifikatsiya xizmati. Ishtirokchilar/Foydalanuvchilar elektron pochta manzilini taqdim 

etishlari kerak bo‘lgan hollarda, Apple Mulkdorga ularning dolzarb elektron pochta manziliga 

kirish imkoniyatini bermasdan, Ishtirokchilar/Foydalanuvchilar nomidan shaxsiy o‘zgaruvchan 

manzilni yaratishi, ularning tasdiqlangan shaxsiy elektron pochta akkauntiga xabarlarni 

avtomatik ravishda yuborishi mumkin. Qayta ishlanadigan shaxsiy ma’lumotlar: elektron pochta 

manzili; ism; telefon raqami; familiyasi. 

Qayta ishlanish joyi: AQSh – Shaxsiy ma’lumotlar maxfiyligini ta’minlash qoidalari.  

  

Google OAuth (Google LLC)  

Google OAuth – Google LLC tomonidan taqdim etiladigan va Google tarmog‘iga ulangan 

ro‘yxatga olish va autentifikatsiya xizmati. 

Qayta ishlanadigan shaxsiy ma’lumotlar: servisning shaxsiy ma’lumotlari maxfiyligini 

ta’minlash qoidalarida ko‘rsatilgan Ma’lumotlarning turli toifalari. 

Qayta ishlash joyi: AQSh – Shaxsiy ma’lumotlar maxfiyligini ta’minlash qoidalari.  

  

 

Ishtirokchi/Foydalanuvchi bilan aloqa oʻrnatish 

Phone contact (Ilova) 

Telefon raqamini koʻrsatgan Ishtirokchilar/Foydalanuvchilar bilan Ilova mavzusi boʻlgan 

tijorat yoki reklama maqsadlarida, shuningdek texnik qoʻllab-quvvatlash uchun so‘rovlarini 

bajarish maqsadida bog‘lanishlari mumkin. 

Qayta ishlanadigan shaxsiy ma’lumotlar: telefon raqami. 

 

Shaxsiy ma’lumotlarni qayta ishlash toʻgʻrisida qoʻshimcha ma’lumot 

Serverdan mijozga kelib tushadigan xabarnomalar 

Ilova maxfiylik siyosatida koʻrsatilgan maqsadlarga erishish uchun o‘z serverlaridan 

Ishtirokchi/Foydalanuvchiga xabarnoma yuborishi mumkin. 

Ishtirokchilar/Foydalanuvchilar koʻp hollarda qurilmalarida tegishli sozlamalarni 

oʻrnatish orqali serverdan xabarnomalarni olishni rad etishlari, masalan, Ilova, ba’zi yoki barcha 

dasturlar ma’lum qurilmada oʻz sozlamalariga ega boʻlishi uchun, mobil telefonlar uchun 

xabarnomalarni sozlash, soʻngra bu sozlamalarni oʻzgartirish mumkin.  

Ishtirokchilar/Foydalanuvchilar serverdan kelayotgan xabarnomalarni oʻchirib qoʻyish 

Ilova taqdim etadigan foydali xususiyatlarga salbiy ta’sir koʻrsatishi mumkinligidan xabardor 

boʻlishlari kerak. 

 

Tovarlar va servislarni Internet orqali sotish 

Yigʻilgan Shaxsiy ma’lumotlardan Ishtirokchi/Foydalanuvchiga servislar yoki tovarlarni 

sotish, shu jumladan toʻlov va ehtimoliy yetkazib berish uchun foydalaniladi. 

Toʻlovni amalga oshirish maqsadida yigʻiladigan Shaxsiy ma’lumotlar kredit kartasi, naqd 

pulsiz hisob-kitoblar uchun foydalaniladigan bankdagi hisob raqami yoki taqdim etilgan boshqa 

toʻlov usullariga tegishli boʻlishi mumkin. Ilova yigʻadigan Ma’lumotlarning xususiyati 

foydalanilayotgan toʻlov tizimiga bogʻliq.  

 

Ishtirokchilar/Foydalanuvchilarning huquqlari 

Ishtirokchilar/Foydalanuvchilar Mulkdor tomonidan qayta ishlanadigan Ma’lumotlarga 

nisbatan muayyan huquqlarni amalga oshirishlari mumkin.  

Xususan, Ishtirokchilar/Foydalanuvchilar qonunda nazarda tutilgan quyidagi harakatlarni 

amalga oshirish huquqiga egadirlar:  

 

Roziligini istalgan vaqtda qaytarib olish. Ishtirokchilar/Foydalanuvchilar avval Shaxsiy 

ma’lumotlarini qayta ishlashga rozilik bergan bo‘lsa, bu rozilikni istalgan vaqtda bekor qilish 

huquqiga egadirlar.  

 

Ma’lumotlarini qayta ishlashga e’tiroz bildirish. Ishtirokchilar/Foydalanuvchilar, agar 

qayta ishlash ularning roziligidan tashqari biron-bir huquqiy asosda amalga oshirilayotgan bo‘lsa, 

oʻz Ma’lumotlarini qayta ishlashga e’tiroz bildirish huquqiga egadirlar. Ushbu masala bo‘yicha 

batafsil ma’lumot quyidagi tegishli bo‘limda keltirilgan. 

 

O‘z ma’lumotlariga kirishga ruxsat olish. Ishtirokchilar/Foydalanuvchilar ma’lumotlar 

Mulkdori tomonidan qayta ishlanayotganligini bilish, qayta ishlashning muayyan jihatlari haqida 

ma’lumot olish va qayta ishlanayotgan ma’lumotlar nusxasini olish huquqiga egadirlar. 

 

Ma’lumotlarni tekshirish va tuzatishni talab qilish. Ishtirokchilar/Foydalanuvchilar 

o‘z ma’lumotlarining to‘g‘riligini tekshirish va ularni yangilash yoki tuzatishni so‘rash huquqiga 

egadirlar. 

 

Ma’lumotlari qayta ishlanishini cheklash. Ishtirokchilar/Foydalanuvchilar o‘z 

ma’lumotlarining qayta ishlanishini cheklash huquqiga egadirlar. Bunday hollarda, Mulkdor 

ularning Ma’lumotlarini saqlashdan tashqari boshqa maqsadlarda qayta ishlamaydi.  

 

Shaxsiy ma’lumotlarini o‘chirish yoki yo‘q qilishni talab qilish. 

Ishtirokchilar/Foydalanuvchilar Mulkdordan o‘z ma’lumotlarini o‘chirishni talab qilish huquqiga 

egadirlar. 

 

O‘z ma’lumotlarini olish va uni boshqa nazoratchiga topshirish. 

Ishtirokchilar/Foydalanuvchilar o‘z Ma’lumotlarini tuzilgan, keng foydalaniladigan va 

mashinada o‘qiladigan formatda olish va, agar texnik jihatdan mumkin bo‘lsa, ularni boshqa 

nazoratchiga to‘siqsiz topshirish huquqiga egadirlar. 

 

Shikoyat qilish. Ishtirokchilar/Foydalanuvchilar ma’lumotlarni himoya qilish bo‘yicha 

vakolatli organlarga e’tiroz bildirish huquqiga egadirlar. 

  

Ma’lumotlarni qayta ishlashga e’tiroz bildirish huquqi haqidagi axborot  



Shaxsiy ma’lumotlar jamoat manfaatlari yo‘lida, Mulkdor zimmasiga yuklangan rasmiy 

vakolatlarni bajarish doirasida yoki Mulkdor ko‘zlayotgan qonuniy manfaatlarni ta’minlash 

maqsadida qayta ishlanayotgan bo‘lsa, Ishtirokchilar/Foydalanuvchilar o‘zlarining aniq 

vaziyatlari bilan bog‘liq asosni ko‘rsatgan holda bunday qayta ishlashga e’tiroz bildirishlari 

mumkin. 

Shu bilan birga, Ishtirokchilar/Foydalanuvchilar, ularning Shaxsiy ma’lumotlari bevosita 

marketing maqsadida qayta ishlangan bo‘lsa, Ishtirokchilar/Foydalanuvchilar istalgan vaqtda va 

hech qanday asos ko‘rsatmasdan bunday qayta ishlashga bepul e’tiroz bildirishlari mumkinligini 

bilishlari kerak. Ishtirokchi/Foydalanuvchinung bevosita marketing maqsadida ma’lumotlarini 

qayta ishlanishiga e’tirozi olingandan so‘ng, ushbu maqsadlarda Shaxsiy ma’lumotlarning qayta 

ishlanishi to‘xtatiladi. Ishtirokchi/Foydalanuvchi ushbu hujjatning tegishli bo‘limlari bilan 

tanishib, Mulkdorning Shaxsiy ma’lumotlarni bevosita marketingni amalga oshirish maqsadida 

ishlayotganligini bilib olishi mumkin. 

 

Ko‘rsatilgan huquqlarni amalga oshirish tartibi 

Ishtirokchi/Foydalanuvchi huquqlarini amalga oshirishga taalluqli har qanday so‘rovlarni 

ushbu hujjatda keltirilgan aloqa ma’lumotlaridan foydalangan holda Mulkdorga yuborishi 

mumkin. Ushbu so‘rovlarni ko‘rib chiqish uchun hech qanday to‘lov undirilmaydi. Mulkdor 

Ishtirokchilar/Foydalanuvchilarga qonunda nazarda tutilgan ma’lumotlarni taqdim etgan holda, 

bir oydan oshmaydigan qisqa muddat ichida javob beradi. Shaxsiy ma’lumotlarni tuzatish, 

o‘chirish yoki ularning qayta ishlanishini cheklash holatlari haqida (agar mavjud bo‘lsa) 

Mulkdor, ushbu ma’lumotlar oshkor qilingan barcha qabul qiluvchilarga xabar beradi, imkonsiz 

yoki nomutanosib kuch talab etiladigan holatlar bundan mustasno. 

Ishtirokchilar/Foydalanuvchilar so‘roviga ko‘ra Mulkdor ushbu qabul qiluvchilar haqida ularga 

xabar beradi.  

 

Ma’lumotlarni yig‘ish va qayta ishlash haqida qo‘shimcha ma’lumot 

Sud jarayonlari  

Ishtirokchining/Foydalanuvchining shaxsiy ma’lumotlaridan Ilova yoki tegishli 

Servislardan noto‘g‘ri foydalanilganligi sababli Mulkdor tomonidan sud jarayonida yoki sudga 

murojaat qilishgacha bo‘lgan bosqichlarda foydalanilishi mumkin. 

Ishtirokchi/Foydalanuvchi Mulkdorni davlat hokimiyati organlarining talabi asosida 

Shaxsiy ma’lumotlarni berishga majbur bo‘lishi mumkinligidan xabardorligini bildiradi. 

 

Ishtirokchi/Foydalanuvchining Shaxsiy ma’lumotlari haqida qo‘shimcha ma’lumot 

Mazkur Siyosatda keltirilgan ma’lumotlardan tashqari, Ilova 

Ishtirokchi/Foydalanuvchining so‘rovi asosida muayyan Servislar yoki Shaxsiy ma’lumotlarni 

yig‘ish va qayta ishlash bilan bog‘liq qo‘shimcha va kontekstual ma’lumotlarni taqdim etishi 

mumkin.  

 

Tizim jurnallari va texnik xizmat ko‘rsatish 

Tizim ishini ta’minlash va texnik xizmat ko‘rsatish maqsadida Ilova va uchinchi tomon 

servislari Ilovaning Ishtirokchilar/Foydalanuvchilar bilan o‘zaro aloqada bo‘lganini qayd etuvchi 

fayllarni (tizim jurnallari) to‘plashi yoki shu maqsadda boshqa Shaxsiy ma’lumotlardan (xususan, 

IP-manzil) foydalanishi mumkin. 

 



Mazkur qoidalarda mavjud bo‘lmagan ma’lumotlar  

Shaxsiy ma’lumotlarni yig‘ish yoki qayta ishlash bilan bog‘liq qo‘shimcha ma’lumotlar 

har qanday vaqtda Mulkdor tomonidan Ishtirokchilar/Foydalanuvchilarga taqdim etiladi. 

 

 

“Kuzatilmasin” so‘rovlari qanday qayta ishlanadi  

Ilova “Kuzatilmasin” so‘rovlarini qo‘llab-quvvatlamaydi. 

Foydalanilayotgan u yoki uchinchi tomon servislari “Kuzatilmasin” so‘rovlarini qo‘llab- 

quvvatlayotganligini aniqlash uchun shaxsiy ma’lumotlarning maxfiyligini ta’minlashning 

tegishli qoidalari bilan tarnishib chiqing.  

  

Shaxsiy ma’lumotlarni himoya qilish siyosatiga o‘zgartirishlar kiritish 

Mulkdor istalgan vaqtda Shaxsiy ma’lumotlarning maxfiyligini ta’minlashning ushbu 

qoidalariga Ishtirokchilar/Foydalanuvchilarni ma’lum bir sahifada va ehtimol ushbu sahifada 

xabardor qilish orqali o‘zgartirish kiritish huquqini o‘zida saqlab qoladi, xabardor qilish ehtimol 

ushbu Ilova va (yoki) – iloji boricha texnik va huquqiy nuqtai nazardan – 

Ishtirokchi/foydalanuvchiga Mulkdor uchun mavjud bo‘lgan har qanday aloqa ma’lumotlaridan 

foydalangan holda xabarnoma yuborish orqali amalga oshiriladi.  Quyida koʻrsatilgan oxirgi 

oʻzgartirish sanasi bilan solishtirib, ushbu sahifani tez-tez tekshirish tavsiya etiladi. 

Oʻzgarishlar Ishtirokchi/Foydalanuvchining roziligi asosida amalga oshiriladigan qayta 

ishlash faoliyatiga ta’sir ko’rsatsa, Mulkdor, Ishtirokchi/Foydalanuvchidan roziligini takroran 

olishi kerak. 

 

Atamalar ta’rifi va huquqiy normalarga havolalar 

Shaxsiy ma’lumotlar (yoki Ma’lumotlar)  

Bevosita yoki bilvosita tarzda yoki boshqa ma’lumotlar bilan bog‘liq, shu jumladan, 

shaxsiy identifikatsion raqam orqali – jismoniy shaxsni aniqlash yoki tanib olish imkonini 

beradigan har qanday ma’lumot.  

 

Foydalanish haqida ma’lumotlar (tarmoq resurslari)  

Ilova yoki ilova foydalanadigan uchinchi tomon servislari tomonidan avtomatik ravishda 

yigʻiladigan ma’lumotlarga quyidagilar kiradi, xususan: Ilovadan foydalanadigan 

Ishtirokchilar/Foydalanuvchilarning IP-manzillari yoki domen nomlari, URI manzillari 

(universal resurs kodlari), soʻrov bilan ishlash vaqti, serverga soʻrov bilan ishlash usuli, javob 

sifatida olingan fayl hajmi, raqamli serverning javob holatini koʻrsatadigan kod (muvaffaqiyatli 

natija, xato va boshqalar), kelib chiqish mamlakati, Ishtirokchi/Foydalanuvchi tomonidan 

ishlatiladigan brauzer va operatsion tizimning xususiyatlari, har bir tashrif vaqti haqida turli xil 

ma’lumotlar (masalan, Ilovaning har bir sahifasida koʻrsatiladigan vaqt) va sahifaga tashrif 

buyurish tartibini alohida koʻrsatgan holda dastur ichidagi harakatlar toʻgʻrisidagi ma’lumotlar, 

shuningdek qurilmaning operatsion tizimining va (yoki) Ishtirokchi/Foydalanuvchining 

hisoblash va axborot muhitining boshqa parametrlari. 

 

Ishtirokchi/Foydalanuvchi  

Ilovadan foydalanayotgan jismoniy shaxs bo‘lib, agar boshqacha ko‘rsatilmagan bo‘lsa, 

bu shaxs Ma’lumot subyektiga tenglashtiriladi. 

  



Ma’lumotlar subyekti  

Shaxsiy ma’lumotlar tegishli bo‘lgan jismoniy shaxs. 

 

 

 

 

Ma’lumotlarni qayta ishlovchi (yoki ma’lumotlar Ma’muriyati) 

Nazoratchining topshirig‘iga binoan shaxsiy ma’lumotlarni qayta ishlaydigan jismoniy 

yoki yuridik shaxs, rasmiy davlat organi, agentlik yoki boshqa organ. 

 

Ma’lumotlar Nazoratchisi (yoki Mulkdori)  

Shaxsiy ma’lumotlarni qayta ishlashning maqsadi va vositalarini, shu jumladan Ilovaning 

ishlashi va foydalanishiga oid xavfsizlik choralarini mustaqil ravishda yoki boshqa shaxslar bilan 

birgalikda belgilaydigan jismoniy yoki yuridik shaxs, davlat organi, idora yoki boshqa shaxs. 

Agar boshqacha tartib belgilanmagan bo‘lsa, ma’lumotlar Nazoratchisi uning Mulkdori, ya’ni 

Ilova tegishli bo‘lgan shaxs hisoblanadi. 

 

Ilova 

Ishtirokchi/Foydalanuvchining Shaxsiy ma’lumotlarini yig‘ish va qayta ishlash amalga 

oshiriladigan vosita.  

 

Servis (yoki Xizmat) 

Tegishli foydalanish shartlarida (agar mavjud bo‘lsa), shuningdek, ushbu veb-saytda yoki 

ilovaning o‘zida tavsiflanganidek, Ilova taqdim etadigan Servis hisoblanadi. 

 

Yevropa Ittifoqi (yoki YeI) 

Agar boshqacha ko‘rsatilmagan bo‘lsa, mazkur hujjatda Yevropa Ittifoqiga oid barcha 

havolalar hozirda mavjud bo‘lgan Yevropa Ittifoqi va Yevropa iqtisodiy hududi a’zolari bo‘lgan 

barcha davlatlarni o‘z ichiga oladi. 

 

“Cookie” fayli 

“Cookie” fayllari – bu Ishtirokchi/Foydalanuvchining brauzerida saqlanadigan kichik 

ma’lumot to‘plamlaridan iborat Trekerlar (kuzatuv vositalar)dir. 

  

Tracker (Kuzatuv vositalari) 

Ishtirokchilar/Foydalanuvchilarning harakatlarini kuzatishga, masalan, 

Ishtirokchi/Foydalanuvchi qurilmasidagi axborotga kirish va uni ushbu qurilmada saqlash 

imkonini beradigan har qanday texnologiya (masalan, «Cookie» fayllari, noyob identifikatorlar, 

veb-mayoqlar, o‘rnatilgan skriptlar, elektron teglar va barmoq izlari) – Tracker (kuzatuv 

vositalari) deb ataladi. 

 

Huquqiy ma’lumot  

Ushbu maxfiylik to‘g‘risidagi bayonot turli xil huquqiy hujjatlar, jumladan,  

2016/679-sonli (YeI) Qarorining 13/14-moddalari (“Shaxsiy ma’lumotlarni umumiy himoya 

qilish to‘g‘risidagi Nizom”) asosida tayyorlangan. 



Agar ushbu hujjatda boshqacha tartib ko‘rsatilmagan bo‘lsa, maxfiylik siyosatining amal 

qilish doirasi faqat Ilovaga nisbatan tatbiq etiladi. 

 

Oxirgi yangilanish 2025-yil «09» iyul 


